
08-02-2019 

 

Inatsisartut suleriaasianni § 37 imm.1. naapertorlugu Naalakkersuisut apeqqut imaattoq matumuuna 

saqqummiuppara: 

 

Naalakkersuisut apeqqut: 

 

1. Naalakkersuisut apeqquteqaammut akissuteqarnerminni nr. 044-mut oqaatigaat 

immikkut akuersissut 1. september 2018-imiik 31. december 2019-imut 

atuuttussaasoq, uumasut neqaat inuussutissarsiutigalugu piniartunit taamaallaat 

pisarineqarsimasut tunisisinnaasut. Immikkut akuersissut Ittoqqortoormiit eqqaani, 

Qaanaap eqqaani, Siggummi, Naternami, Kangerlussuarmi aamma Ivittuut eqqaanni 

inuussutissarsiutigalugu piniartunit umimmaat neqaannik pisanik tunisisinnaaneq 

inuussutissarsiutigalugu piniartunut aamma atuutissava? 

 

(Inatsisartunut ilaasortaq, Jens Napãtôk´, Partii Naleraq) 

 

Tunngavilersuut: 

 

Kalaallit Nunaanni umimmaqarfiit eqqarsaatigalugit Ehta (Inglefield Bredning), Kangaarsuk (Kap 

Athol), Sigguk (Svartenhuk), Naternaq (Lersletten), Sisimiut eqqaani, Maniitsup eqqaani, Ivittuut 

aamma Ittooqqortoormiit, (Jameson Land, Hurryfjord, Liverpool Land, Sydkap, Gurreholm, 

Rypefjord, Fønfjord qaqutikkullu Gåsefjord) ukiakkut aamma upernaakkut umimmaat 

inuussutissarsiutigalugu piniartunit aamma saniatigooralugu pinialuttartunit piniarfigineqartarput. 

 

Umimmaqarfinni taaneqartuni inuussutissarsiutigalugu piniartunit pisaminnik tunisaqarsinnaanerat 

paasissallugu pingaaruteqarpoq. Inuussutissarsiutigalugu piniartut piniakkanik allanik 

piniarnerminni tapertarisaramikkit. 

 

Apeqqut ullut suliffiit qulit iluani akineqarnissaa kissaatigaara 

